Nafarroako Parlamentuko Mahaiak, 2010eko otsailaren 22an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Maiorga Ramírez Erro jaunak aurkeztutako galdera, jakiteko ea Nafarroako Gobernuak ziurtasunez dakien Sustapen Ministerioak gastuari euste aldera iragarri duen murrizketak eraginik izanen ote duen Nafarroan prestazio handiko trena eraikitzean.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 192. artikuluak agindutakoari jarraikiz, idatzizko erantzuna bidal dezan.

Iruñean, 2010eko otsailaren 22an

Lehendakaria: Elena Torres Miranda

GALDERAREN TESTUA

Nafarroa Bai parlamentu-taldeko foru parlamentari Maiorga Ramírez Errok, Legebiltzarreko Erregelamenduaren babesean, honako galdera hau egin dio Nafarroako Gobernuari, idatziz erantzun diezaion:

Iragan otsailaren 10ean, Estatuko Gobernuak iragarri zuen murrizketa handiak egin behar dituztela sustapen arloan, gastuari euste aldera. Hori dela-eta, hauxe jakin nahi dut:

Foru Gobernuak ba al daki erabaki horrek eraginik izan dezakeen Nafarroako prestazio handiko trenbidearen eraikuntzan? 

Iruñean, 2010eko otsailaren 17an

Foru parlamentaria: Maiorga Ramírez Erro

